
Útdráttur
Rannsóknaverkefnið Botndýr á Íslandsmiðum (BIOICE) var sett á laggirnar árið 1992. Meginmarkmið þess eru 
að kanna hvaða tegundir hryggleysingja lifa á hafsbotninum innan íslensku efnahagslögsögunnar, meta útbreiðslu 
þeirra og algengi.  Árin 1991-2004 voru tekin 1412 sýni á 579 stöðvum innan íslensku efnahagslögsögunnar. 

Verkefnið starfrækti rannsóknastöð í Sandgerði frá 1992 til 2012, þar sem sýnin voru hreinsuð og dýraeintök 
flokkuð eftir stöðluðum aðferðum í helstu fylkingar og hópa dýraríkisins. Um 4.700.000 dýraeintök voru flokkuð í 
52 helstu hópa og fylkingar dýraríkisins. Meginþorri eintakanna, um 70%, tilheyrir einungis sex flokkunarhópum 
(burstaormum, mosadýrum, samlokum, götungum, marflóm og slöngustjörnum) en afgangur þeirra (30%) dreifist 
á 45 dýrahópa. Alls eru 35 flokkunarheildir sjaldgæfar, hver með innan við 1% af eintakafjöldanum en aðeins 
tvær eru algengar, hvor um sig með yfir 10% af eintakafjöldanum. 

Ein af afurðum verkefnisins er verðmætt eintakasafn af tegundum sjávarhryggleysingja sem er varðveitt á 
Náttúrufræðistofnun. Safneintökin gera fræðimönnum kleift að sannreyna frekar útbreiðslu tegunda og breyti-
leika eintaka sem niðurstöður byggjast á. Slíkt eintakasafn er aukinheldur ómetanleg uppspretta upplýsinga, 
m.a. um fyrri tegundasamsetningu lífríkisins, sem síðustu áratugi hefur breyst með sífellt hækkandi sjávarhita. 

Frá árinu 1992 hafa um 150 sérfræðingar í hinum ýmsu dýrahópum, heima og erlendis, nýtt sýni úr verkefninu 
til rannsókna. Þessi vinna stendur enn yfir. Yfir þrjú hundruð fræðiritgerðir hafa birst sem byggjast að hluta eða 
öllu leyti á þeim efnivið sem verkefnið skapaði. Tegundagreiningum fjögurra flokkunarheilda er að mestu lokið; 
þær eru komnar vel áleiðis fyrir 39 hópa, en lítið hefur verið fengist við 12 fremur tegundafátæka dýrahópa. Í 
vísindaritum hefur verið lýst 46 áður óþekktum dýrategundum og staðfest er að hundruð tegunda á nálægum 
hafsvæðum eru einnig innan efnahagslögsögunnar. Tegundaauðgi er mjög breytileg á íslensku hafsvæði eftir 
umhverfisskilyrðum. Þannig eru 57% tegundanna vestan og sunnan við landið, grynnra en 600 m,  þar sem 
sjávarhiti við botn er meiri en 4°C. Hinsvegar eru 22% tegundanna norður og austur af landinu, þar sem sjávardýpi 
er meira en 600m og sjávarhiti er lægri en -0,5°C. 

Lykilorð
Botndýr, BIOICE, Íslandsmið, hryggleysingjar, hafsbotn, efnahagslögsaga, 
útgreiðsla, algengi, 

1 InnGAnGUr

Rannsóknaverkefnið Botndýr á Íslandsmiðum (BIOICE) var sett á laggirnar árið 1992. 
Meginmarkmið þess eru að kanna hvaða tegundir hryggleysingja lifa á hafsbotninum 
innan íslensku efnahagslögsögunnar, meta útbreiðslu þeirra og algengi. Verkefnisstjórn er 
skipuð af umhverfisráðuneytinu með fulltrúum ráðuneytisins, Hafrannsóknastofnunar, 
Náttúrufræðistofnunar Íslands, Háskóla Íslands og Sandgerðisbæjar.

2 SýnAtAKA

Árin 1991-2004 voru tekin 1412 sýni á 579 stöðvum innan íslensku efnahagslögsögunnar  
(1. mynd). Ríflega helmingi stöðva, eða 57%, var dreift samkvæmt slembiúrtaki, 38% voru 
valdar eftir aðstæðum í leiðöngrum og 5% voru á „rallstöðvum“ Hafrannsóknastofnunar. Við 
slembidreifingu stöðva var lögsögunni skipt í 1144 reiti (0,25°×0,5°) og hverjum gefið gildi hvað 
varðar: meðaldýpi, meðalhalla botns, botngerð; meðalhita og selta við botn árin 1985-1993; 
og fráviki í meðalhita og seltu við botn árin 1985-1993. Niðurstaða klasagreiningar skipaði 
reitunum í 17 hópa, sem hver um sig hafði áþekka umhverfisþætti.

Ferns konar sýnatökum var beitt til að taka sýni af botnlægum dýrum. Einnig voru tekin 
greiparsýni á mjúkum botni til að kanna kornastærðardreifingu sets, auk fáeinna sérhæfðra sýna, 
einkum vegna jarðfræðilegra athugana (2. mynd). Stöðvarnar dreifast á 20-3000 m dýptarbil 
og á hverri þeirra var mældur sjávarhiti og selta við botn (3. mynd).

Skip
r/s Bjarni Sæmundsson, Ísland
r/s Haakon Mosby, Noregur
r/s Magnus Heinason, Færeyjar

10°V20°V30°V

60

1. mynd. Dreifing sýnatökustöðva innan efnahagslögsögunnar (758.000 km2) og 
hlutdeild hvers þeirra þriggja skipa sem notuð voru við að taka sýnin.

�� 2. mynd. Fjöldi sýna eftir 

sýnatökum. Ferns konar 
sýnatökum var beitt til 
að kanna tegundasam-
setningu botndýra (bláar 
súlur). Myndaröðin af  
sýnatökunum er í sömu röð 
og á x-ásnum. Greipar- 
sýni voru tekin til að kanna 
kornarstærðardreifingu 
sets á mjúkum botni.

3. mynd. Dreifing sýnatökustöðva botndýraverkefnisins eftir sjávardýpi og sjávarhita við botn.

3 FrUMVInnSLA SýnA

Frá árinu 1992 var starfrækt á vegum verkefnisins rannsóknastöð í Sandgerði þar sem sýnin 
voru hreinsuð og dýraeintök flokkuð í helstu fylkingar og hópa dýraríkisins. Sérþjálfað starfs-
fólk beitti stöðluðum aðferðum og flokkaði um 4.700.000 dýraeintök í 52 helstu hópa og 
fylkingar dýraríkisins (4. mynd). Dreifing eintaka í yfir- og undirhópa fylgir kunnuglegri íbjúgri 
dreifingu (e. hollow curve distribution), sem kemur fyrir hjá öllum náttúrulegum flokkunar-
heildum, tegundum sem fylkingum. Meginþorri eintakanna, um 70%, tilheyrir einungis sex 
flokkunarhópum: burstaormum (Polychaeta), mosadýrum (Bryozoa), samlokum (Bivalvia), 
götungum (Foraminifera), marflóm (Amphipoda) og slöngustjörnum (Ophiuroidea). Afgangur 
eintakanna (30%) dreifist á 45 dýrahópa. Segja má að 35 flokkunarheildir séu sjaldgæfar, hver 
þeirra með innan við 1% af eintakafjöldanum, en aðeins tvær eru algengar, hvor um sig með 
yfir 10% af eintakafjöldanum. Burstaormar, marflær og þanglýs voru flokkaðir nánar í helstu 
undirhópa (5. mynd). 

Frumvinnslu sýna var að fullu lokið 2012 og í desemberlok sama ár var rannsóknastöðinni lokað. 
Fyrri hluta ársins 2013 var gengið frá fjárhagsuppgjöri stöðvarinnar og öllum eigum ráðstafað. 
Öll sýni úr verkefninu, á 17 vörubrettum, voru færð í vísindasöfn Náttúrufræðistofnunar 
til frekari rannsókna og langtíma 
varðveislu. Á Náttúrufræðistofnun 
Íslands er áfram unnið að frekari 
tegundagreiningum og úrvinnslu í 
samvinnu við Hafrannsóknastofnun, 
Háskóla Íslands og fjölda erlend sam-
starfsaðila víða um heim.

4. mynd. Hlutfallsleg (%) fjöldadreifing 
4.730.000 dýraeintaka á 52 flokkunar-
heildir, raðað eftir algengi. Innfelda 
súluritið sýnir sömu gögn þar sem 
dýrahópar eru flokkaðir í fjóra hópa 
eftir algengi og dregur fram „mergð 
fágætanna“ (e. the abundance of rarity), 
þ.e. að sjaldgæfir dýrahópar (35) eru 
langalgengastir.

6. mynd. Um 2011 tegundir botnlægra hryggleysingja hafa fundist á Íslandsmiðum. Umhverfisskilyrðum 
á hafsbotni má gróflega skipta í fjórar megingerðir eftir sjávardýpi og hita. Tegundafjöldinn er áberandi 
minnstur í kalda djúpsjónum norður og austur af landinu (22% heildarfjölda tegunda) en mestur í hlýrri 
sjó á grunnsævinu sunnan og vestan við landið (57% af heildarfjölda tegunda). Töluvert er um að sömu 
tegundirnar séu útbreiddar á tveimur og stundum þremur af megingerðunum.

5. mynd. Hlutfallsleg (%) skipting dýraeintaka í helstu undirhópa af: burstaormum (rauðar súlur 
1.114.000 eintök), marflóm (bláar súlur 277.000 eintök), þanglúsum (grænar súlur 140.000 eintök).

4 VÍSInDASAFn SJÁVArDýrA OG FLOKKUnArFræðILEGAr rAnnSóKnIr

Frá árinu 1992 hafa um 150 sérfræðingar í hinum ýmsu dýrahópum, heima og erlendis, nýtt 
sýni úr verkefninu til rannsókna. Tegundagreining fjögurra flokkunarheilda er að mestu lokið 
(kuðungar, samlokur, mosadýr og kóralar); greiningar eru komnar vel áleiðis fyrir 39 hópa, en 
lítið hefur verið fengist við 12 fremur tegundafátæka dýrahópa. Á fjórða hundrað  fræðiritgerðir 
hafa birst (sjá viðauka) sem byggjast að hluta eða öllu leyti á þeim efnivið sem verkefnið 
skapaði. Í vísindaritum hefur verið lýst 46 áður óþekktum dýrategundum (sjá viðauka) og nú 
er staðfest að hundruð tegunda á nálægum hafsvæðum eru einnig innan efnahagslögsögunnar. 
Um 45 námsmenn hérlendis og víðar að úr heiminum, hafa tekið virkan þátt í verkefninu: sjö 
hafa lokið doktorsprófi, sjö meistaraprófi og átta B.S.-ritgerðir byggjast á efnivið úr verkefninu. 
Ein af afurðum þessara rannsókna er verðmætt eintakasafn af tegundum sjávarhryggleysingja 
sem er varðveitt á Náttúrufræðistofnun. Safneintökin gera fræðimönnum kleift að sannreyna 
frekar útbreiðslu tegunda og þann breytileika sem rannsóknirnar byggjast á. Slíkt eintakasafn 
er aukinheldur ómetanleg uppspretta upplýsinga, m.a. um fyrri tegundasamsetningu lífríkisins, 
sem síðustu áratugi hefur breyst með hækkandi sjávarhita. 

5 GAGnAGrUnnUr

Í upphafi verkefnisins var settur upp venslaður gagnagrunnur til að halda utan um upplýsingar 
um umhverfisþætti á sýnatökustöðvum, frumflokkun og tegundagreiningar. Umsjón og rekstur 
grunnsins er á vegum Hafrannsókna- og Náttúrufræðistofnunar. Nú eru skráðir í grunninn 
56.568 fundarstaðir 2011 tegunda. Tegundaauðgi er mjög breytileg á íslensku hafsvæði eftir 
umhverfisskilyrðum. Þannig eru 57% tegundanna vestan og sunnan við landið, grynnra en 600 
m,  þar sem sjávarhiti við botn er meiri en 4°C. Hinsvegar eru 22% tegundanna norður og austur 
af landinu, þar sem sjávardýpi er meira en 600m og sjávarhiti er lægri en -0,5°C (6. mynd). 

6 FOrGAnGSVErKEFnI tIL næStU FIMM ÁrA

Vefsíða verkefnisins hefur legið niðri um nokkurt skeið. Á nýrri og endurbættari vefsíðu 
verður gerð grein fyrir stöðu og framvindu verkefnisins. Ákveðnir hlutar af gagnasafni verk-
efnisins verða birtir á vefnum, einkum: umhverfisupplýsingar á sýnatökustöðvum; niðurstöður 
frumflokkunar rannsóknastöðvarinnar í Sandgerði; tiltækir tegundalistar og útbreiðsla tegunda 
fyrir ýmsar flokkunarheildir. 

Erlendum sérfræðingum verður eftir föngum veitt aðstoðaði við að koma til landsins og ljúka 
greiningum á völdum hópum. Áhersla verður lögð á eftirfarandi hópa: 

• Mosadýr (Bryozoa) – Piotr og Peter Hayward

• Krossfiskar (Asteroidea) – Sabine Stöhr, Halldis Ringvold og Emily Knott.

• Sæstjörnur (Ophiuroidea) – Halldis Ringvold og Sabine Stöhr

• Holothuroidea – Antonina Rogacheva

• Burstaormar (ættir: Ampharetidae, Trichobranchidae, Owenidae, Opheliidae) – Julio 
Parapar, Juan Moreira, Florencio Aguirrezabalaga og Guðmundur Víðir Helgason 

• Sætennur (Scaphopoda) – Gerhard Steiner 

• Götungar (Foraminifera) – Guðmundur Guðmundsson, Elisabeth Alve og Magali Schweizer.

Götungar (Foraminifera) Pyrgo labrum Guðmundsson 1998
Pyrgo pyxis Guðmundsson 1998
Nodosaria haliensis Eiland og Guðmundsson 2004

Holdýr (Hydrozoa) Eudendrium islandicum Schuchert 2000
Cladocarpus paraformosus Schuchert 2000

Skeldýr (Mollusca, Gastropoda) Protulira thorvaldsoni Waren 1996
Coccopigya lata Waren 1996
Alvania angularis Waren 1996
Alvania incognita Waren 1996
Brookesena turrita Waren 1996
Onoba improcera Waren 1996
Mikro globulus Waren 1996

Mosadýr (Bryozoa) Daisyella bathyalis Rosso og Taylor 2002
Amphiblestrum frigidum Rosso 2002

Burstaormar (Annelida, Polychaeta) Bathyvermilia islandica Sanfilippo 2001
Myrioglobula islandica Parapar 2003
Chaetozone jubata Chambers og Woodham 2003
Myrioglobula malmgreni Parapar 2006
Amphiteis wesenbergi Parapar o.fl. 2011
Ophelina basicirra Parapar o.fl. 2011
Ophelina bowitzi Parapar o.fl. 2011
Terebellides bigeniculatus Parapar o.fl. 2011
Ampharete villenai Parapar o.fl. 2012
Sphaerodoropsis gudmunduri Moreira og Parapar 2012 
Sphaerodoropsis haldori Moreira og Parapar 2012
Caulleryaspis gudmundssoni Sendall og Salazar-Vallejo 2013

Marflær (Amphipoda) Andaniexis lupus Berge og Wader 1997
Andaniexis eilae Berge og Wader 1997
Phippsiella bioice Berge og Wader 1997
Ampelisca islandica Bellan-Santini og Dauvin 1997
Stegocephalina biofar Berge og Wader 1997
Stegocephalina idea Berge og Wader 1997
Stegocephaloides barnardi Berge og Wader 1997
Megamphorus raptor Myers 1998
Laothoes pallaschi Coleman 1999
Metandania wimi Berge 2001

Krabbaflær (Copepoda) Pseudomma maasaki Meland og Brattegard 2007
Pseudomma islandicum Meland og Brattegard 2007
Halectinosoma islandicum Apostolov 2007
Leptocaris islandica Apostolov 2007

Þanglýs (Isopoda) Haliophasma mjoelniri Negoescu og Svavarsson 1997
Quantanthura tyri Negoescu og Svavarsson 1997
Astacilla boreaphilis Stransky og Svavarsson 2006

Tanaidae Paragathotanais vikingus Bird 2010
Skrápdýr (Echinodermata) Amphioplus hexabrachiatus Stöhr 2003

Ophioscolex tripapillatus Stöhr og Segonzac 2004
Mesothuria milleri Gebruk o.fl. 2012

Fiskar Myxine jespersenae, Möller o.fl. 2005 

1. tafla. Áður óþekktar tegundir í heiminum, 48 talsins, fundnar í tengslum við verkefnið Botndýr á 
Íslandsmiðum.

7 rItASKrÁ

Eftirfarandi greinar, ritgerðir, erindi, ágrip og fyrirlestrar, sem byggja á sýnum úr verkefninu 
Botndýr á Íslandsmiðum að einhverju eða öllu leyti, hafa verið birtar frá upphafi verkefnisins 
árið 1992 (Contributions from BIOICE).

Alþjóðleg vísindarit (International publications)

Greenland. Sarsia 80: 223-228.

Barthel, D. og O.S. Tendal 1993. Sponge spicules in abyssal and bathyal sediments of the NE 
Atlantic. Deep-Sea Newsletter 20: 14-18.

description of seven new species. Bull. nat. Hist. Mus. Lond. (Zool.) 67 (2): 109-136.

Bird, G.J. 2004. Tanaidacea (Crustacea) of the Northeast Atlantic: non-filiform species of 
Anarthruridae Lang from the Atlantic Margin. Zootaxa (471): 1-44.

Bird, G.J. 2010. Tanaidacea (Crustacea, Peracarida) of the North-east Atlantic::the 

species of Paragathotanais Lang. Zootaxa 2730: 1-22.

Brandt, A., J. Svavarsson og T. Brattegard 1994. Eurycope brevirostris (Isopoda, Asellota) 
from the deep Arctic Ocean; redescription, postmarsupial development, and reproductive 

